
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۲/۰۸/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۷۴)

 

 مـحـمد طاهر خان 

ز کال کې زېـږېـدلی دئ. د محـمد شریف خان زوی او د امیر دوست محـمد خان لمسی. کله چې برتانویان  ۱۸۵۴سردار، په  

 ز کال کې له کابله ووتل دۀ برتانویان تر هندوستان پورې بدرگه کړل. ۱۸۸۰په 

 

 مـحـمد طاهر خان 

ز کال کې په راولپنډۍ کې مهاجر  ۱۹۱۳سلطان سکندر زوی. په    هز کال کې زېـږېـدلی دئ. د شهزاد۱۸۴۶سدوزی، په  

 وو. 

 سید محـمد طاهر

ښایي پلار  )  د هغې ښځې زوی دئ چې مور ئـې ددۀ له قوم څخه ددۀ پلار ته وادۀ سوې وه.  یدهزاره، د سید احمد زوی،  

وادۀ کړی وو. سید محـمد طاهر د هزاره په سیمې    ئـې  . د شاه علي اکبر هزاره له لور سره(ژ  –څو ښځې درلودلې.    ئـې

رئـیس وو. دۀ په دغو نومونو څلور وروڼه درلودل : سید یعقوب علي، سید محـمدعلي، سید محـمد عظیم    [1] کې د سیرآب  

ز کال په لومړیو کې دۀ شیرپور  ۱۸۸۰او سید محـمد رفیع. امیر شیر علي ورته د کال د سل تومانو مستمري ورکوله. د  

 ته د هزاره سیدانو د مشر محـمد تقي ملتیا وکړه.  

 

 پشاه طهماس

خاني ورورسـېـدله. امیر  ز کال د نوامبر په میاشت کې د خپل پلار حضرت علي خان له مړینې وروسته د اسمار۱۸۸۶د  

له تحایفو سره یو ځای ولـېـږۀ. ویل سوي چې د   ز کال د جنورۍ په میاشت کې  ۱۸۸۷ورته د تعزیت او تسلیت لیک 

طهماسپ خان چترال لاړ چې د چترال د مهتر له لور سره وادۀ وکړي. د همدغـۀ وخت په شاو خوا کې امیر عبدالرحمن 

ز کال  ۱۸۸۷خان ورته بلنه ورکړه چې کابل ته ورسي او ورڅخه ئـې وغوښتل خپله خور دې د امیر زوی ته ورکړي. د 

 ت ورته ورکړل سو. د نوامبر په میاشت کې د پـېـښور په دربار کې وو او خلع

 

 تاج گل

 ز کال کې په کندهار کې یو متنفذ سړی وو.  ۱۹۱۳سردار، محـمد زی. د روشندل خان زوی. په 

 

 تاج مـحـمد 

پلار پاینده خان هغه مهال د استازي سید نور محـمد شاه    ز کال کې پـېـښور ته ورسـېـد. ددۀ۱۸۸۳د کندهار پوپلزی. په  

ز کال  ۱۸۸۱ز کال کې پـېـښور کې په خپل مأموریت راغلی وو. پاینده خان په  ۱۸۸۷خان په خدمت کې وو کله چې په  

د امیر   یدکې پـېـښور ته ستون سو او تر یوې مودې پورې د زکریا خان په خدمت کې وو او ور سره ئـې ژوند کاوۀ.  

 عبدالرحمن خان د خسر سردار فقیر محـمد خان ماما دئ.  

 

 تاج محـمد 

د یوې لنډې مودې   یدز کال کې ورته جنرالي ورکړه. ۱۸۷۹د فراش باشي، لعل محـمد خان ورور. امیر یعقوب خان په 

د هغو کنډکونو په منځ    ید لپاره له مستوفي حبیب الله خان سره د شخړې له کبله له جنرالۍ څخه محروم گرځول سوی وو.  

 کې د یوۀ کنډک بولندوی وو چې د افغان په دوهمې جگړې کې ئـې په برتانوي استوگنځي برید وکړ. 

 

 تاج محـمد 

ز  ۱۸۷۹د افغان وسله وال ځواک یو جنرال وو او په    یدجنرال، غلزی. د وزیر ارسلا خان زوی او د معاذالله خان ورور.  

کال کې له سردار ایوب خان سره یو ځای سو. دۀ د هغو سرتـېـرو قومانده کوله چې د ایوب خان له لوري د برتانویانو پر  

هم حصارک ته خپلو ځمکو او جایدادونو ته ستون سو. امیر شیرعلیخان   یدله وروستۍ ماتې    خان  ضد جنگــېـدل او د ایوب 

په   یدد لغمان د جبار خیلو په منځ کې خان وو. د امیر شیرعلیخان پر مهال    یدوزیر د لقب لورینه وکړه.    دورباندې  

الله تر لاس   د حفیظ  ید. د میوند په ډگر کې  (ددۀ مشران وروڼه سردار عبدالرحمن خان وژلي ول)هرات کې جنرال وو.  

لاندې وو او د غازیانو په شان ئـې سپین کفن اغوستی وو. یو ځل ئـې په هرات کې سرتـېـري ولمسول سو چې پر سپه 

سالار حسین علي خان باندې برید وکړي او د همدې لپاره بندي سو. دۀ له امیر عبدالرحمن خانه ځان گوښه او لـېـرې نیولی 

په دې شرط    وروڼو معاذالله خان او محـمد کریم خان په اړه اله گولې رامنځته کړي. امیروو او هڅه ئـې وکړه چې د خپلو  

ونه نـۀ منل، او کله وړاندیزچې ورته ورسي خو دۀ تل دا    څوڅو ځله د ښـۀ چارچلند او ښو مستمریو ژمنه وکړه   ورسره

پناه وړله. هغه مهال    به ئـې  رو سیمې تهچې نور ئـې نـۀ سوای کولی چې په خپلې سیمې او مینې کې پاتې سي نو د شینوا

چې هاشم خان هڅه وکړه چې مهاجرین را خپل کړي تاج محـمد ته ئـې آسونه او وسلې ورکړې؛ تاج مـحـمد تهران ته 

 ولاړ. 

 

 تاج محـمد 

ز کال د جون په میاشت کې په تهران کې د برتانیې وزیرمختار راپور ورکړ چې تاج مـحـمد ۱۸۷۸سردار، سیستاني. د  

د یوې   یدخان چې د سیستان رسمي مشر دئ له تهران څخه چې هلته په توقیف او تر نظارت لاندې وو تـښـتـېـدلی دئ.  

ز  ۱۸۵۱. د  ړې وهپه نوم یادېـدله؛ دا قبیله نادر شاه په سیستان کې ځای پر ځای ک  [2]  «سربندي»فارسي قبیلې مشر وو چې د  

بیعت وکړ او شاه هم خپله شهزادگۍ لور ورته په نکاح   ئـې    کال په شاو خوا کې د هغه مهال قومي مشر علي خان شاه ته

«سه کوبه»ز کال کې ورارۀ ئـې همدغه تاج محـمد وواژۀ او ددۀ پلازمینه  ۱۸۵۸ورکړه. په  
ئـې ونیوله او پر سیستان  [  3]   

ز کال کې  ۱۸۶۷په    یدباندې ئـې خپله واکمني خپره کړله. څو کاله وروسته دۀ هم فارسیانو ته بیعت وکړ، خو فارسیانو  

ه تهران کې پاتې چې افغانستان ته په تـېـښتې بریالی سو. د  پورې پله سیستانه وایست او تهران ته ئـې بوت او تر هغو  

د افغانانو په اړه ددوی رسیدگیو ته غوښتـنې   ز کال د اکتوبر په میاشت کې  د فارس حکومت رسماً اعلان وکړ چې۱۸۷۸

سول چې   هز کال د پاریس د تړون د شپږمې مادې پر بنسټ سوې وې عملاً ناکامې وې نو ځکه دوی مجبور۱۸۵۷چې د 

نـېـټې په    ۱۱په اوومه ماده کې د مندرجو اقداماتو پر بنسټ سیستان ته د ځواکونو لـېـږلو ته دوام ورکړي.  د نوامبر په  

تامسن ته خبر    تهران کې برتانوي وزیر مختار ښاغلي  دۀ  باندنیو چارو وزارت  د  تیلگراف کې وویل چې  یوۀ  په خپل 

په سیستان کې ډېـر آرامه ښکاري   یا امور  ورکړی دئ چې تاج مـحـمد یو ځل بیا قلعـۀ فتح ته له سرحده اوښتی دئ؛ چارې

ز کال د جنورۍ په میاشت کې تاج محـمد کندهار ته  ۱۸۷۹. د  ئد  یاو سیستان ته د سرتـېـرو پلان سوي لـېـږل لغو سو

دۀ ته سپارښتـنه وسوه چې له سردار شیرعلي خان څخه دې مرسته وغواړي ځکه چې نوموړی په پام کې لري  ورسـېـد.  

فارس   د  د گرمسیر د حاکم په توگه مقررسو او  یدپه افغانستان کې ځای پر ځای کړي. په دې پسې  او قبیله ئـې    یدچې  

رس پادشاه په دې موافقه وکړه چې تاج محـمد به په پراخ تندي ومني او ددۀ له حکومت په دې کار اعتراض وکړ. د فا

 ۱۷ز کال د مې د میاشې په ۱۸۸۱پخوانیو سرغړونو څخه به ورتـېـر سي او ددۀ مستمرۍ به بـېـرته ورته اعاده کړي. د 

و چې د سیستان له لارې دې  نـېـټې تاج محـمد له کویټې څخه د خاران له لارې فارس ته لاړ، او ورته هدایت سوی و 

نـېـټې امیر عبدالرحمن خان ته یو پیغام ولـېـږل سو، د پیغام په    ۲۱ز کال د جنورۍ د میاشتې په  ۱۸۸۲اجتناب وکړي. د  

متن کې ویل سوي ول زموږ په باور تاج محـمد په کابل کې دئ او د امیر له مواهبو څخه برخمن دئ، موږ له تاسو څخه  

رس په سرحد کې د دسایسو له جوړولو څخه منع کړئ. امیر ورته ځواب ورکړ چې همداسې به  غواړو چې هغه د فا

، په پـېـښور کې د امیر له لوري ورته یو لیک  پـېـښور ته ورسـېـد  یدز کال د اکتوبر په میاشت کې  ۱۸۸۵وکړي. د  

وسپارل سو؛ په لیک کې ورته سپارښتـنه سوې وه چې په کویټې کې دې ژوند وکړي اود برتانوي دولت له لورې دې  

 مستمري واخلي. 

 سید محـمد تقي

د سید شاه علي اکبر زوی   ید»ز کال د مارچ په لسمې نـېـټې لیکل سوې ده :  ۱۸۸۰هزاره، ددۀ په هکله لاندنۍ شرحه د  

 ز کال کې زېـږېـدلی دئ. له دوه وو مـېـرمنو سره ئـې وادۀ کړی دئ : ۱۸۲۸په  یداو مور ئـې هزاره وه.

پاړسو   یو  ابراهیم  آغا میر  ده؛  لور  ابراهیم  آغا میر  ئـې د  مـېـرمن  بله  قبـیلې څخه ده،  له خپلې  ئـې  مـېـرمن   –لومړۍ 

نومـېـږي او دا زوی ئـې له دوهمې مـېـرمنې څخه دئ. سید محـمد   "عبدالمجید"یو زوی لري چې    یدکشمیري سوداگر وو.  

 تقي د هزاره گانو په منځ یو ډېـر متنفذ سړی دئ. 

د سید تقي د شجرې پر بنسټ چې لاندې لیکل سوې نوموړی د خپلې شجرې ریښه تر آدم علیه السلام پورې رسولې ده  

 د ژباړونکي یادونه :]  (.عمل دئ دودیزچې د شجرې په جوړولو کې یو )

شجره په دې ډول جوړه سوې چې د ټولو مشهورو پیامبرانو نومونه یو په بل    دلته په انگلیسي متن کې د سید محـمد تقي

نوم   ینالدشمـېـره کې د سید مجدود    ۸۶پسې راغلي دي بیا د عبد مناف، عبدالطلب اوورپسې سیدانو لړۍ راغلې او په  

شمـېـرې وروسته دده    ۸۶راغلی دئ. زه د پیامبرانو له شجرې سره ئـې کار نه لرم او دلته ئـې راوړل اړین نه بولم. له  

؛ دا نفوذ دومره ډېـر دئ چې که ورباندې غږ وسي نو د سرتـېـرو  ددۀ نفوذ د هزاره گانو په منځ کې ډېـر دئ  .[شجره لیکم

 په راټولولو کې له کومې ستونزې سره نـۀ مخامخ کـېـږي او خلک ئـې په غږ راټولـېـږي.  

محـمد   الدینز کال په شاوخوا کې بابر، له مشهد څخه ناصر۱۵۰۵دا کورنۍ په اصل کې له مشهد څخه راغلې ده.  د  

ورکړ ؛ دریم    تهیوه ټوټه ځمکه ئـې ورته ورکړه. بل جاگیر د ډیلي پادشاه شاه علي اکبر    ئـې  راووړ او غزني ته نـېـږدې

د سید شاه علي اکبر پر مهال، امیر دوست محـمد  . ووجاگیر سید محـمود ته ورکړل سو چې د عالم گیر د کورنۍ استازی 

روپۍ    ۲۴۰خان ددې کورنۍ یو شمـېـر جاگیرونه مصادره کړل؛ او دوست محـمد خان په پای کې شاه علي اکبر ته د کال  

گلیسانو سره لاس  ز کلونو پورې سید شاه علي اکبر د خپل بخت په آزمویلو سره له ان۱۸۴۲تر    ۱۸۳۸مستمري و ټاکله. له  

تقي   امیر شیرعلي خان  سید محـمد  دا مستمري پر هغو    ۲۵۰۰د کال    تهیو کړ.  روپیو   ۲۴۰روپۍ مستمري وټاکله، 

ز کال کې امیر محـمد  ۱۸۷۹په    مستمرۍ سربـېـره وه چې امیر دوست محـمد خان ددۀ پلار شاه علي اکبر ته ټاکلې وه.

په دې پار وټاکله چې د غزني په ولایت کې ئـې امن او   یقعوب خان محـمد تقي ته د شل خروارو غنمو اضافي مستمري

ز کال کې د کابل په شاوخواوو کې د اله گولې پر مهال د یاغیانو مشر جنرال محـمد جان خان،  ۱۸۷۹نظم ساتلی وو. د  

پور کې په برید کې دې  محـمد تقي ته لیک ولـېـږۀ او ورڅخه ئـې وغوښتل چې ددۀ جزء و تامونو ته دې ورسي او په شیر

کلاگانو    ۱۴امله سید مـحـمد تقي تقبیح سو او یاغیانو ددۀ پر    دې  مرسته وکړي. سید محـمد تقي دا غوښتـنه ونـۀ منله؛ له

 .«باندې برید وکړ او کلاگانې ئـې ورته وسوځولې

 6تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 عیلسید اسم   سید ابراهیم

سید رضا )له هزاره 
 میرمنې څخه( وفات سوی

سید علي ناکي )له هزاره  سید محـمد تقي
 میرمنې څخه(

سید مجدود دین )له هزاره 
 میرمنې څخه(

 سید مجدود دین

 سید جهان شاه

 سید شاه علي اکبر

سید 
م. 
 علي

سید. 
مهد
 ي

سی
دعل
 ي

سید 
برا
 تعلي

له هزاره میرمنې څخه : 
 سید عبدالمجید

کشمیري سوداگر  -د پاړسو
 لور څخهمیر آغا له 

 سید عبدالحسین  سید عبدالعلي

سید. م. 
 حسین

سید احمد 
 علي

 سید معصوم

 6تر 6 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

 [4]  ترواز خان

پخوا د وزیر محـمد ز کال کې د تورکستان د وسله وال ځواک د جنرال په توگه یاد سوی دئ.  ۱۸۷۸مسلمان سوی کافر. په  

 اکبر خان مرییی وو.  

 

 نور بیا 

 تیمور شاه 

 ... زوی او ځایناستی. د خپل پلار د «ژ –بابا »د احمد شاه 

 

 ک لین  :قدرمنو لوستونکو! د ښاعلی رحمت آریا د آرشیف

 
4 -TARWAZ KHAN 

